=)
E Deputacion

DA CORUNA BOLETIN OFICIAL DA PROVINCIA DA CORUNA s{olN=y[NNoISTolV:X Mol M W:\=Ix{0)V/[N[o1V:\ o) - Wo{o] {U] /Y
www.dacoruna.gal D.L.: C-1-1958

MERCORES, 15 DE OUTUBRO DE 2025 Q¥Ilax{e{e]N=SHKEv)=Nolox (V]=1x{=0o]oleloIo R N =0l B NIV] V[ 2 o KoYy

ADMINISTRACION LOCAL

MUNICIPAL
FISTERRA

Bases que rexeran a bolsa de traballo para a contratacion de persoal laboral temporal (animador/a deportivo/a) con destino ao departamento
de deportes do Concello de Fisterra

ASUNTO: CREACION DUNHA BOLSA DE TRABALLO PARA ANIMADORES/AS DEPORTIVOS/AS DO CONCELLO DE
FISTERRA-2025

EXPEDIENTE: 2025/G003/000561
Relacionado co expediente: 2025/X999/000255

Mediante Decreto n°538/2025, de data 01/10/2025, de “Creacién dunha Bolsa de Traballo para animadores/as
deportivos do Concello de Fisterra, foron aprobadas as seguintes bases:

BASES QUE REXERAN A BOLSA DE TRABALLO PARA A CONTRATACION DE PERSOAL LABORAL TEMPORAL (ANIMADOR/A
DEPORTIVO/A) CON DESTINO AO DEPARTAMENTO DE DEPORTES DO CONCELLO DE FISTERRA.

PRIMEIRA.- OBXECTO

O obxecto das presentes bases € regular o procedemento de seleccion aos fins de constituir unha bolsa de traballo
para a cobertura daquelas vacantes ou baixas temporais que no cadro laboral de animador/a deportivo/a do Concello
de Fisterra poidan ter lugar, asi como para a cobertura de necesidades do servizo, por incremento temporal da carga de
traballo, ou outros motivos, coa finalidade de garantir o seu adecuado funcionamento.

A contratacién seria en réxime laboral eventual mediante a modalidade de contrato por circunstancias da producién por
incremento ocasional e imprevisible e oscilacions de actividade normal que xeren un desaxuste temporal entre 0 emprego
estable e o requirido, a tempo completo e coas retribucions que figuran no orzamento do Concello de Fisterra, aplicando en
todo caso o establecido no artigo 21 do Texto Refundido da Lei do Estatuto Basico do Empregado Publico.

Estes/as profesionais deberan posuir unha titulacion especifica, emitida ou recofiecida polos organismos competentes.
SEGUNDA.- FUNCIONS

- Encargarse da posta en marcha e desenvolvemento operativo dos programas e actividades desenados pola
unidade e orientados a dinamizaciéon e fomento da actividade deportiva municipal.

- Incentivar a participacion cidadan na actividade e a creacion deportiva.

- Dinamizar e apoiar as actividades de diferentes asociacions, entidades e, en xeral, de todo o entramado de
organizacions deportivas municipais.

- Encargarse da atencion e apoio aos grupos e entidades deportivas do Concello

- Asumir a supervisién directa e material das actividades deportivas desenvolvidas pola unidade, no marco da
sUa capacitacion profesional, e en contacto directo cos/as usuarios/as das mesmas.

- Prestar colaboracion e asistencia técnica, por necesidade ou requirimento, naqueles asuntos propios da area e
que entren dentro da sua capacitacion profesional.

- Calquera outra, propia da sua capacitacion profesional, e vinculada co eido competencial no que se integra.
TERCEIRA.- PUBLICIDADE

A presente convocatoria e bases publicaranse no Boletin Oficial da Provincia da Coruna, no taboleiro de anuncios da
casa do Concello de Fisterra, na sede electrénica e na paxina web do concello de Fisterra.

CUARTA.- REQUISITOS DAS PERSOAS ASPIRANTES

Para poder participar no proceso selectivo sera necesario reunir os requisitos establecidos no artigo 50 da Lei 2/2015,
de 29 de abril, do emprego publico de Galicia:

a) Ser espanol/a ou nacional dalgun estado membro da UE, de conformidade co previsto no artigo 1 da Lei 17/1993,
de 23 de decembro.

b) Ter cumpridos 16 anos de idade.

c) Estar en posesion ou en condicion de obtelo dentro do prazo de presentacion de solicitudes dalgun dos seguintes
titulos: Técnico/a Superior en Ensinanza e animacion deportiva, Técnico/a Superior en Animacion de actividades fisicas e
deportivas, Grao en Ciencias da actividade fisica e o deporte ou Licenciatura en Ciencias da actividade fisica e o deporte.

d) Estar en posesiéon como minimo do titulo da lingua galega nivel iniciacion, ou CELGA 3 ou dos estudos equivalentes
homologados polo érgano competente en materia de politica linguistica.

Os/as aspirantes que non estean en posesion da devandita titulacién deberan realizar unha proba sobre o conecemen-
to da lingua galega.

e) Non padecer enfermidade ou defecto fisico que impida ou menoscabe o exercicio das suas funciéns. A persoa
seleccionada tera que presentar antes da sinatura do correspondente contrato o oportuno certificado médico.

f) Non estar separado/a mediante expediente disciplinario do servizo do Estado, comunidade auténoma ou administra-
cion local, nin atoparse inhabilitado/a para o desempeno de funciéns publicas.

g) Non incorrer en causa de incapacidade ou incompatibilidade previstas na lexislacion vixente.

Os extremos contidos nos apartados a) e b) acreditaranse con fotocopia compulsada do documento nacional de iden-
tidade; os do apartado c) e d) con fotocopia compulsada do titulo legalmente expedido ou certificacion acreditativa; o do
apartado e) a través de certificado médico oficial (sé con caracter previo a sinatura do contrato), sen prexuizo de superar o
oportuno reconecemento médico; os dos apartados f) e g) mediante declaracion xurada ao efecto.

QUINTA.- FORMA E PRAZO DE PRESENTACION DE INSTANCIAS

A instancia de solicitude conforme ao modelo que figura no anexo |, na que se solicita participar nas probas selectivas,
dirixiranse ao Sr. Alcalde-Presidente do Concello de Fisterra e deberan presentarse no Rexistro municipal no horario de 9.00
a 14.00 horas, de luns a venres, ou na sede electrénica do Concello de Fisterra, en calquera dia e hora dentro do prazo de

presentaciéon de solicitudes. Ademais, poderan cursarse polos procedementos previstos no artigo 16.4 da Lei 39/2015
do PACAR

Os anuncios sucesivos publicaranse no taboleiro de edictos do Concello de Fisterra, na sede electronica e na sua
paxina web.

0 prazo de presentacién de instancias sera de dez (10) dias habiles a contar desde o dia seguinte a publicacién destas
bases no B.0.P da Coruna.

As persoas que presenten a instancia para participar nalgunha das formas previstas no apartado b do artigo 16.4 da
LPACAR deberan facer saber esta circunstancia ao concello mediante o envio por correo electronico a info@concellofisterra.
com da instancia debidamente selada na oficina correspondente, e sempre antes do remate do prazo de presentacion de
instancias. De non cumprimentar este requisito, a instancia non se admitira se ten entrada no concello con posterioridade
ao remate do prazo para a presentaciéon de instancias.

As instancias debidamente cubertas, achegaranse os documentos que a continuacion se indican e de acordo coa
seguinte orde:

- Fotocopia compulsada do DNI ou documento equivalente.

- Ademais, os/as aspirantes estranxeiros/as deberan presentar documento que acredite que é nacional da Unién
Europea ou dalgun Estado ao cal en virtude dos tratados internacionais celebrados pola Unién Europea e ratificados por
Espana, sexa de aplicacion a libre circulacion de traballadores/as.

- Declaracion xurada de que manifesten que relinen todos e cada un dos requisitos xerais esixidos na convocatoria
(incldese no anexo | modelo de instancia).

- Copia dos documentos acreditativos dos méritos alegados para a sua valoracion no concurso.
- De ser o caso, copia de documentacién oficial que acredite o CELGA 3 ou superior.

- Orixinal ou copia da titulacion esixida.

As persoas aspirantes con algunha discapacidade deberan indicalo na sua solicitude.

A non acreditacion dos méritos alegados determinara que estes non seran tidos en conta polo Tribunal, ainda que se
acrediten féra do prazo de presentacion de instancias, xa que non poderan emendarse.

A experiencia profesional acreditarase coa presentacién do correspondente Informe de vida laboral actualizado e os
contratos de traballo ou néminas.

Non se tomaran en conta nin seran avaliados os que non sexan debidamente acreditados, en tédolos seus extremos,
no momento de presentacion das solicitudes.

Os erros de feito que puideran advertirse poderan ser emendados en calquera intre, de oficio ou a peticiéon do/a
interesado/a, e sempre antes de que remate o prazo de presentacion de solicitudes.

A presentacion da instancia para participar no proceso selectivo supén a aceptacion e o acatamento de todas e cada
unha das bases da convocatoria, asi como o consentimento do/a solicitante para o tratamento dos seus datos persoais
coa finalidade de levar a cabo a seleccion. Asi mesmo, os/as solicitantes prestan o seu consentimento para que o seu
nome e nimero de documento identificativo sexan tratados unicamente para a xestion do proceso selectivo, para a practica
das probas de seleccion e as comunicacions que tenan que realizarse.

SEXTA.- ADMISION DE ASPIRANTES:

Rematado o prazo de presentacion de instancias, a Alcaldia ditara resolucion pola que se declarara aprobada a lista
provisional de persoas admitidas e excluidas.

A resolucién publicarase no Taboleiro de anuncios da Casa do Concello, na sede electronica e na paxina web do
concello.

Os/as aspirantes excluidos disporan dun prazo de dous (2) dias habiles contados a partir da publicacién do anuncio
para emendar os defectos que motivaron a suda exclusion ou omisién, e formular as reclamacions as listas provisionais.

Transcorrido o prazo sen reclamacions a lista de admitidos/as quedara elevada automaticamente a definitiva. Xunto
coa publicacion da lista sinalarase a data e hora de valoracion dos méritos, o lugar, a data e hora da realizacion das probas
e a composicion do tribunal cualificador.

Contra a resolucidén aprobatoria da lista definitiva de admitidos/as e excluidos/as, os/as aspirantes interesados/as
poderan interponer recurso de reposicion ante a Alcaldia, no prazo dun mes contado a partir da publicacion definitiva da
mesma.

SETIMA.-TRIBUNAL CUALIFICADOR

0Os membros do tribunal cualificador seran designados por Resolucion de Alcaldia, segundo o disposto no art.60 do
TREBER art. 59 da LEPG.

O tribunal cualificador estara constituido da seguinte forma:

- Presidente/a: Un/ha funcionario/a ou persoal laboral fixo 6 servizo das Administraciéns Publicas, con titulacion igual
ou superior a requirida para o acceso a praza.

- Secretario/a: O da Corporacién ou funcionario/a do Concello en quen delegue (actuara con voz pero sen voto).

- Vogais: Tres, con titulacion igual ou superior & esixida para 0 acceso a praza convocada e que sexan funcionarios/as
ou persoal laboral fixo 6 servizo das Administraciéns Publicas.

O Tribunal podera disponer a incorporacion de asesores/as especialistas para as probas que considere pertinentes,
que se limitaran ao exercicio das suas especialidades técnicas en base exclusivamente as cales colaboraran co tribunal
cualificador.

Todos os membros do tribunal deberan contar cun nivel de titulacion igual ou superior @ esixida para o acceso a praza,
ou estar integrados/as no grupo de titulacion que corresponda a aquela.

A persoa que presida o tribunal estara facultada para adoptar as medidas necesarias para o mellor cumprimento das
normas desta convocatoria. Os/as componentes do tribunal absteranse de actuar e poderan ser recusados/as polos
motivos establecidos nas disposicions vixentes. Todas as actuaciéns do tribunal publicaranse no taboleiro de anuncios, na
sede electrénica e na paxina web do concello de Fisterra.

OITAVA.- SISTEMA DE SELECCION
A seleccidn das persoas aspirantes farase mediante o sistema de concurso-oposicion, segundo o seguinte detalle:
A- FASE DE CONCURSO:

A puntuaciéon maxima nesta fase € de 4 puntos. Valoraranse os seguintes méritos, conforme aos baremos que se
indican:

1. Experiencia profesional: ata un maximo de 2 puntos:

- Servizos prestados como técnico/a, animador/a ou monitor/a deportivo/a na Administracién Publica: 0,20
puntos por cada mes de servizo.

- Servizos prestados como técnico/a, animador/a, monitor/a ou similar para empresas e entidades privadas:
0,10 puntos por cada mes de servizo.

2.Cursos formativos: especificos relacionados coas tarefas e actividades deportivas que se desenvolven no Concello
de Fisterra: ata un maximo de 2 puntos:

De 10 a 40 horas de duracion: 0,25 puntos/curso.
De mais de 40 horas de duracion: 0,5 puntos/curso.

As persoas aspirantes acreditaran estes méritos mediante diploma, certificado ou xustificante expedido ou homolo-
gado por organismos oficiais. O Tribunal non admitira como mérito neste apartado os certificados nos que non consten o
ndmero de horas. Non se valoraran materias, certificacions nin cursos que formen parte dunha titulacion académica.

A experiencia na administracién publica acreditarase ca presentacién de certificado de servicios prestados. No caso da
empresa privada con informe de vida laboral actualizado e copia dos contratos de traballo ou néminas.

Os/as aspirantes deberan proceder & cobertura do formulario de méritos que se anexa as presentes bases, debendo
ademais xustificalos documentalmente (méritos alegados e non xustificados non seran considerados), con arranxo ao
baremo que se inclde no apartado do baremo da fase de concurso que figura nesta base.

O Tribunal cualificador s6 podera valorar os méritos que fosen debidamente acreditados polos/as aspirantes, non
podendo outorgar unha puntuaciéon maior a asignada nas bases.

A documentacion xustificativa dos méritos debera ir ordenada e numerada segundo a orde en que se citan os méritos
no formulario de méritos (anexo Il). S6 seran tidos en conta os méritos adquiridos con anterioridade a finalizacion do prazo
de presentacion de instancias. Non se valoraran os alegados con posterioridade a finalizacién do devandito prazo.

B- FASE DE OPOSICION:
Valorarase cun maximo de 6 puntos.

Para concorrer a estas probas sera indispensable que os/as aspirantes asistan provistos do Documento Nacional
de Identidade ou de calquera outro documento de identificacion oficial en vigor que acredite de forma indubidable a sua
personalidade.

Consistira nun test de 20 preguntas, mais 4 preguntas de reserva, con 4 respostas posibles cada unha, e sé unha
correcta, e sen penalizacion por resposta incorrecta, relacionado co contido funcional do posto e coas materias contidas
no temario que figura como anexo lll destas bases. Maximo 4 puntos (0,20 puntos por pregunta correcta). As preguntas de
reserva deberan ser contestadas polas persoas aspirantes e utilizaranse para substituir aquelas preguntas do exame que
fosen anuladas polo Tribunal, previo acordo motivado ao respecto. Neste suposto, a pregunta anulada do exame darase por
non formulada e sera substituida pola primeira pregunta de reserva, e asi sucesivamente no caso de que houbese mais
dunha anulacion.

Asi mesmo realizarase unha proba practica escrita as persoas aspirantes relacionada coas funciéns do posto e que
se valorara con 2 puntos.

Os/as aspirantes que non acrediten o cofiecemento da lingua galega mediante a presentacion do titulo CELGA 3 ou
superior deberan someterse a un exame de galego.

A proba tera caracter escrito € consistira na traducién dun texto en castelan. A proba tera unha duracién maxima de
vinte minutos. O resultado sera apto ou non apto. Os resultados desta proba seran publicados polo tribunal cualificador.

No caso de empate entre as persoas aspirantes, aplicaranse a efectos de desempate, os seguintes criterios:
1.- Puntuacién acadada na fase de oposicion.

2.- Puntuacién acadada na fase de concurso.

3.- Puntuacién acadada no apartado de experiencia profesional.

4.- Realizacion dun sorteo entre as persoas empatadas.

En todo o non previsto nesta bases estarase ao disposto na Lei 7/1985, de 2 de abril, Reguladora das Bases do
Réxime Local; Real Decreto lexislativo 781/1986, de 18 de abril, polo que se aproba o texto refundido das disposicions
legais vixentes en materia de réxime local; Lei 5/1997, de 22 de xullo, de Administracion Local de Galicia; Lei 2/2015, de
29 de abril do emprego publico de Galicia; e normativa de desenvolvemento da lexislacion indicada.

NOVENA.- FUNCIONAMENTO DA BOLSA DE TRABALLO

1.- Todas as persoas que superen o proceso de seleccion seran incluidas nunha bolsa de traballo, ordenadas segundo
a puntuacién obtida, para as futuras contrataciéns que resulten necesarias a fin de cubrir vacantes temporalmente debidas

a vacacions, baixas dos/as traballadores/as das dependencias municipais obxecto desta bolsa, ou por necesidades do
servizo por acumulaciéon de tarefas en tempada estival ou outras circunstancias imprevistas e tera unha vixencia minima
de 2 anos e maxima de 3 anos.

2.- Atendendo as necesidades do servizo, a persoa encargada da area de Deportes emitira un informe/proposta con-
formada pola Alcaldesa ou concelleiro/a delegado/a, acudindose & relacion de candidatos/as que integran esta bolsa de
traballo para cubrir estas vacantes ou para reforzar o servizo.

3.- Os/as integrantes da bolsa de traballo estan obrigados a sinalar os seus datos persoais actualizados que faciliten
a rapida localizacién, incluindo a telefénica, sendo os/as Unicos/as responsables da fidelidade dos mesmos.

4.- Os/as aspirantes aos que se oferten traballos temporais deberan manifestar a sta opcién, incluso verbalmente, no
prazo de 1 dia natural desde a comunicacion. Para iso chamaraselle telefonicamente aos nimero/s que achegaron xunto
coa instancia. No suposto de que un/ha mesmo/a aspirante estea seleccionado/a para ocupar temporalmente dous ou
mais postos dos ofertados na bolsa, permitirdselle optar a un deles.

A persoa encargada destas comunicaciéns deixara constancia das mesmas, con indicacién da data, hora e sistema de
contacto.

5.- Se un/ha familiar ou persoa distinta ao/a aspirante fose o/a que contestase a oferta formulada telefonicamente,
entenderase que sera o/a responsable de comunicarlla ao/a seleccionado/a.

6.- Renuncia ao nomeamento.

6.1.- Se o/a interesado/a non manifesta a stda conformidade co nomeamento no Concello de Fisterra no prazo de 1
dia natural, entenderase que renuncia ao mesmo, e se lle postergara ao ultimo posto da bolsa de traballo, a menos que
concorran algunha das seguintes circunstancias, oportunamente xustificadas:

a) Periodo de embarazo, de maternidade ou paternidade, de adopcion e de acollemento permanente ou preadoptivo,
incluindo o periodo no que sexa procedente a concesion de excedencia para o coidado de fillos, para calquera dos supostos
anteriores.

b) Encontrarse prestando servizos noutra entidade, sexa Administracién Publica ou empresa privada, para o cal debera
achegar xustificante no prazo de 3 dias naturais a contar desde a comunicacion da oferta. Durante o periodo de duracion
do dito contrato, o/a aspirante renuncia a calquera oferta que puidera xurdir desde o Concello de Fisterra, eximindo a este
de realizar a oferta telefonica. Esta circunstancia finalizara, en todo caso, a data de finalizaciéon do contrato ou nomeamento
que figure na documentacion xustificativa. No caso de que esta non existise, o/a interesado/a debera achegar xustificante
de finalizacién de contrato ou do nomeamento no prazo de tres dias habiles desde a data de cese.

c) Encontrarse en situacion de enfermidade que impida o desempeno do posto de traballo, debendo xustificarse me-
diante o informe médico ou parte de baixa, no prazo de 3 dias habiles. Asi mesmo, o/a interesado/a debera achegar no
prazo de 3 dias habiles, o xustificante de alta médica. Durante o periodo de enfermidade ou baixa, 0/a aspirante renuncia
a calquera oferta que puidera xurdir desde o Concello de Fisterra, eximindo a este de realizar a oferta telefénica.

6.2.- Poderan estudarse outros casos de forza maior debidamente acreditados, non previstos nos apartados anteriores.

7.- Obtida a conformidade do/a interesado/a a quen corresponda o posto, a Alcaldia procedera a sta contratacion,
deixandose constancia no expediente dos cambios que como consecuencia do chamamento se produciran na correspon-
dente lista.

8.- Se de acordo coa orde establecida na bolsa, o/a seleccionado/a non retne os requisitos esixidos polo tipo de
contrato a subscribir, chamarase ao seguinte da lista que cumpra cos ditos requisitos.

9.- Os/as aspirantes seleccionados/as manteranse na mesma orde durante o proceso de vixencia desta bolsa, de
forma que ao finalizar cada unha das correspondentes contratacions ou nomeamentos, seguird no mesmo orde de cha-
mada para novos contratos ou nomeamentos. Esta orde manterase ata completar o periodo de 6 meses contratados, en
computo de xornada completa, a través desta bolsa, sexa de xeito continuo ou ininterrompido; pasando neste caso, a
ocupar o ultimo posto.

Cando sexan chamados/as achegaran, segundo as normas de funcionamento da bolsa, os documentos orixinais
acreditativos segundo as condicions de capacidade e requisitos esixidos na convocatoria.

10.- Cando unha persoa aspirante figure contratada para substituir a un/ha titular con reserva de posto de traballo e
cumprido o obxecto do contrato ou nomeamento, se produza nova causa de substituciéon do mesmo titular sen interrupcién
no tempo, poderase contratar ou nomear interinamente 8 mesma persoa da bolsa para o novo obxecto, sen recorrer ao
sistema establecido nas presentes bases.

11.- Cando o/a aspirante renuncia a oferta dun contrato sen causa xustificada, se lle postergara ao ultimo posto da
bolsa de traballo, salvo nos supostos a), b) e ¢) do apartado 6.1. No caso de renunciar tres veces consecutivas sen causa
xustificada sera excluido/a definitivamente da bolsa.

12.- No suposto de que na bolsa de traballo non existan aspirantes disponibles temporalmente ou se se esgota a
bolsa, e se prevé a necesidade de cobertura de vacantes, podera confeccionarse unha lista adicional a partir das soli-
citudes rexistradas e non seleccionadas as que se pode facer extensiva a oferta de traballo ou poderase realizar unha
convocatoria publica para constituir unha nova bolsa.

13.- As persoas integrantes desta bolsa de traballo temporal estadn obrigados a manter actualizados os méritos rela-
cionados con este posto de traballo.

14.- As persoas integrantes desta bolsa estan obrigadas a manter e gardar o deber de confidencialidade e segredo
profesional. No caso de entender por parte de esta administracion que se incumpre este deber, serd motivo de exclusion
definitiva desta bolsa.

15. Calquera persoa integrante da bolsa podera consultar a lista en todo momento, se ben os cambios na mesma non
se notificaran persoalmente. Igualmente se tera acceso en todo momento aos datos achegados polo/a propio/a solicitan-
te, se ben non aos de outros/as aspirantes.

Causas de exclusion da Bolsa:

a) por vontade propia do solicitante, mediante solicitude presentada no Rexistro Xeral deste concello.

b) por non ter presentado en tempo e forma a documentacién necesaria establecida na base novena.

C) por non cumprir 0s requisitos de capacidade ou estar incurso en causa de incompatibilidade determinadas e aplica-
bles ao persoal ao servizo das Administracions Publicas.

d) Pola falsidade da documentacion presentada xunto coa solicitude de participacion nesta bolsa.

e) por despido disciplinario.

f) no suposto de que a persoa encargada do servizo deste concello emita un informe por servizos prestados non
adecuados dalgtin/ha traballador/a.

DECIMA.- INCIDENCIAS

O Tribunal estara cualificado para resolver as dubidas e incidencias que se presenten durante o proceso selectivo.
DECIMOPRIMEIRA.- INFORMACION BASICA SOBRE PROTECCION DE DATOS PERSOAIS.

Responsable do tratamento: Concello de Fisterra, con direccién en Rida Santa Catalina, 1, 15155, Fisterra.

Finalidade do tratamento: Os datos facilitados seran tratados para a tramitacion administrativa que se derive da xestién
deste procedemento.

Lexitimacion: A lexitimacion para o tratamento dos datos persoais baséase no consentimento outorgado e no cum-
primento dunha mision realizada en interese publico ou no exercicio de poderes publicos conferidos ao responsable do
tratamento. O consentimento € revogable en todo momento sen efectos retroactivos.

Destinatarios/as: Os datos poderan ser comunicados as Administracions Publicas no exercicio das suas competen-
cias, cando sexa necesario para a tramitacion e resolucion dos seus procedementos ou por obriga legal.

Prazo de conservacion: O Concello de Fisterra conservara os datos durante o tempo que sexa necesario para cumprir
coa finalidade para a que se solicitaron e para determinar as posibles responsabilidades que se poidan derivar da finalida-
de exposta e do tratamento dos datos.

Dereitos: Ten dereito a acceder, rectificar ou suprimir os datos erréneos, solicitar a limitacién do tratamento dos seus
datos asi como oponerse ou retirar o consentimento e solicitar a portabilidade dos mesmos en calquera momento.

DECIMOSEGUNDA.- IMPUGNACION.

As presentes bases e convocatoria poderan ser impugnadas de conformidade co establecido na Lei 39/2015, do 1 de
outubro, do Procedemento Administrativo Comun das Administracions Publicas.

Contra a convocatoria e as suUas bases, que esgotan a via administrativa, poderase interpor polo interesados recurso
de reposicion no prazo dun mes ante a Alcaldia, previo ao contencioso-administrativo no prazo de dous meses perante o
xulgado do Contencioso-Administrativo de A Coruia ou, a sua eleccion, o que corresponda ao seu domicilio a partires do
dia seguinte ao da publicacion do seu anuncio no Boletin Oficial da Provincia (art. 46 da Lei 29/1998, do 13 de xullo). No
non previsto nestas bases, seran de aplicacién as probas selectivas as seguintes disposicions: Lei 7/85, de 2 de abiril,
reguladora de bases de réxime local; Real Decreto Lexislativo 781/1986, de 18 de abril; Real Decreto Lexislativo 5/2015,

de 30 de outubro, polo que se aproba o Texto refundido da Lei do estatuto basico do empregado publico; Lei 2/2015, do
29 de abril, de emprego publico de Galicia; Lei 5/1997, de 22 de xuno, da Administracion local de Galicia. Real Decreto
364/1995, do 10 de marzo; Decreto 95/91, de 20 de marzo, polo que se aproba o Regulamento de seleccion de persoal
da Administracion da Comunidade Auténoma de Galicia; Real Decreto Lexislativo 2/2015, do 23 de outubro, polo que se
aproba o Texto refundido do Estatuto dos traballadores; Lei 39/2015, do 1 de outubro, do procedemento administrativo
comun; e todas as demais normas de xeral aplicacion para estes supostos.

ANEXO |.- MODELO DE INSTANCIA.
SOLICITUDE DE PARTICIPACION NA BOLSA DE TRABALLO
Apelidos e Nome:

DNI: Data de Nacemento:
Domicilio:

Caodigo Postal: Localidade
Provincia: Teléfono:

Enderezo electronico:

EXPONO:

Que informado da convocatoria para creacién dunha bolsa de traballo para as coberturas temporais das prazas laborais
de Animador/a deportivo/a, por acceso libre (concurso - oposicion), e considerando cumprir todos 0s requisitos esixidos

nas bases publicadas no B.O.R Nn.° ................ ,dedata: oo , considero reunir 0s requisitos esixidos nas
bases de dita convocatoria e achego a seguinte documentacion:

- Formulario de méritos (anexo ll).
- Copia do DNI ou documento que proceda en caso de estranxeiros.
-+ Copia do titulo académico.
- Copia do titulo da lingua galega.
- Acreditaciéon documental xustificativa dos méritos alegados.
DECLARO: (marcar segundo corresponda [1)
[] Posuir a capacidade funcional para o desempefio das tarefas atribuidas ao posto de traballo.

1 Non ter sido separado mediante expediente disciplinario do servizo de calquera das administracions publicas ou
dos 6rganos constitucionais ou estatutarios das Comunidades Auténomas, nin estar en inhabilitacién absoluta ou especial
para empregos ou cargos publicos por resolucién xudicial, para o acceso ao corpo ou escala de funcionario ou para exercer
funciéns similares as que desempeiaban no caso do persoal laboral, no que fose separado ou inhabilitado. No suposto de
ser nacional doutro Estado, non estar inhabilitado ou en situacién equivalente nin ter sido sometido a sancién disciplinaria
ou equivalente que impida, non seu Estado, nos mesmos termos o acceso ao emprego publico.

[J Non incorrer en causas de incompatibilidade ou de incapacidade de conformidade co disposto na Lei 53/1984, de
26 de decembro, de incompatibilidades do persoal ao servizo das Administraciéns Publicas.

SOLICITO:

Ser admitido/a no proceso de creacion dunha Bolsa de Traballo para as coberturas temporais das prazas laborais de
Animador/a deportivo/a.

SR. ALCALDE-PRESIDENTE DO CONCELLO DE FISTERRA
Ill. Proteccion de datos de caracter persoal.
Responsable do tratamento: Concello de Fisterra, con direcciéon en Rida Santa Catalina, 1, 15155, Fisterra.

Finalidade do tratamento: Os datos facilitados seran tratados para a tramitacion administrativa que se derive da
xestion deste formulario.

Lexitimacion: A lexitimacion para o tratamento dos datos persoais baséase no consentimento outorgado e no cum-

primento dunha misién realizada en interese publico ou no exercicio de poderes publicos conferidos ao responsable
do tratamento.

O consentimento é revogable en todo momento sen efectos retroactivos.

Destinatarios/as: Os datos poderan ser comunicados as Administraciéns Publicas no exercicio das stas competen-
cias, cando sexa necesario para a tramitacion e resolucion dos seus procedementos ou por obriga legal.

Prazo de conservacion: O Concello de Fisterra conservara os datos durante o tempo que sexa necesario para cumprir

coa finalidade para a que se solicitaron e para determinar as posibles responsabilidades que se poidan derivar da
finalidade exposta e do tratamento dos datos.

Dereitos: Ten dereito a acceder, rectificar ou suprimir os datos erréneos, solicitar a limitacion do tratamento dos seus
datos asi como opofierse ou retirar o consentimento en calquera momento e solicitar a portabilidade dos mesmos
en calquera momento.

Para elo, o Concello de Fisterra dispén de formularios especificos para facilitarlle o exercicio dos seus dereitos.
Pode presentar a sua propia solicitude ou solicitar os nosos formularios, sempre acompanados dunha copia do seu
DNI para acreditar a sua identidade. Pode consultar a informacién adicional y detallada sobre Proteccién de Datos
solicitandoa por correo electrénico: info@concellofisterra.com. Tras ler a informacién en materia de proteccion de
datos anterior, consinto expresamente o tratamento dos datos persoais que figuran neste formulario.

ANEXO Il
FORMULARIO DE MERITOS
APEIAOS: . .. e eaas NOME: ..o
DNI:
REQUISITOS:
ACREDITO 0 SEGUINTE: TiTULO/CERTIFICADO

Titulacion requirida

Cofiecemento da Lingua Galega

EXPERIENCIA PROFESIONAL:

% ADM. CATEGORIA .
DATA INICIO DATA FIN XORNADA PUBLICA E POSTO N° MESES PUNTOS

CURSOS DE FORMACION E PERFECCIONAMENTO:

DATA INICIO DATA FIN ENTIDADE IMPARTIDORA NOME DO CURSO N° HORAS PUNTOS

Anexo Ill: TEMARIO PARA O EXERCICIO DA FASE DE OPOSICION
Tema 1. A Constitucion Espanola de 1978. Caracteristicas. Estrutura e principios xerais.

Tema 2. Lei 39/2015, do 1 de outubro, do procedemento administrativo comun das administraciéns publicas. Artigos
13 e 14.

Tema 3. A Comunidade Auténoma de Galicia. O Estatuto de Autonomia. Competencias. Instituciéns de autogoberno.
Tema 4. O municipio: concepto e competencias.

Tema 5. A organizacion municipal. Alcaldia, tenentes da Alcaldia, pleno e xunta de goberno local.

Tema 6. Lei 31/1995, do 8 de novembro, de prevencién de riscos laborais. Capitulos 1 e 3.

Tema 7: Lei Organica 3/2007, do 22 de marzo, para a igualdade efectiva de mulleres e homes. Titulo 1.

Tema 8: Carta Internacional da Educacion Fisica, a actividade fisica e o deporte.

Tema 9: Recomendacions mundiais sobre actividade fisica para a saldde no marco da Organizacién Mundial da Saude
(OMS).

Tema 10: Conceptos e caracteristicas dos clubs deportivos e agrupacions deportivas segundo a Lei Galega do Deporte
Tema 11: Principios basicos no desenvolvemento da condicion fisica.

Tema 12: As cualidades motrices.

Tema 13: As instalacions deportivas do Concello de Fisterra.

Tema 14: O deporte en idade escolar e o deporte universitario, segundo a Lei Galega do Deporte.

Tema 15: A coeducacion na actividade fisica. Estereotipos, actitudes sexistas e estratexias.

Tema 16: O municipio e o deporte. Funcions e competencias do municipio na actividade deportiva, segundo a Lei
Galega do Deporte.

Tema 17: Actividade deportiva e actividade fisica en Galicia. Fomento e impulso da actividade fisica, segundo a Lei
Galega do Deporte.

Tema 18: O deporte entre sectores sociais de especial sensibilidade, segundo a Lei Galega do Deporte. Actividade no
medio natural. Deportes autéctonos. Deporte e discapacidade.

Tema 19: As entidades deportivas, segundo a Lei Galega do Deporte. Consideracions xerais.

Tema 20: Instalacions deportivas segundo a Lei Galega do Deporte.

Fisterra, 9 de outubro de 2025
O Alcalde-Presidente

Asdo Luis Manuel Insua Lago

2025/6624

